
OʻZBEKISTONGA KIRIB KELISH 
VA RIVOJLANISH TARIXI

N. Q. Mamasidova
Termiz davlat pedagogika instituti sport faoliyati va chaqiriqqacha harbiy 
ta’lim kafedrasi o‘qituvchisi

Annotatsiya: Mazkur maqolada gimnastikaning O‘zbekistonga kirib kelish tarixi va uning bosqichma-bosqich rivojla-
nish jarayoni yoritilgan. Tadqiqotda gimnastikaning XX asr boshlarida Rossiya imperiyasining harbiy jismoniy tayyorgarlik 
tizimi orqali hududga kirib kelgani, dastlab harbiy mashg‘ulotlar hamda ta’lim muassasalarida qo‘llanilgani tahlil qilinadi. 
Shuningdek, sovet davrida sport jamiyatlari faoliyati, jismoniy tarbiya institutlarining tashkil etilishi va gimnastikaning 
mustaqil sport turi sifatida shakllanishi ko‘rib chiqilgan. Mustaqillik yillarida O‘zbekiston Gimnastika federatsiyasi faoliyati, 
zamonaviy sport infratuzilmasining yaratilishi hamda xalqaro maydondagi yutuqlar alohida ta’kidlanadi. Ayniqsa, Irina 
Viner va Oksana Chusovitina kabi mashhur sport arboblarining O‘zbekiston gimnastikasi rivojiga qo‘shgan hissasi ilmiy 
asosda yoritilgan.

Kalit so‘zlar: gimnastika, jismoniy tarbiya, sport jamiyatlari, badiiy gimnastika, sport gimnastikasi, Olimpiya o‘yinlari.
Abstract: This article examines the history of the introduction of gymnastics into Uzbekistan and the main stages of its 
development. The study analyzes how gymnastics was introduced in the early 20th century through the military physical 
training system of the Russian Empire and later implemented in military units and educational institutions. The formation 
of gymnastics as an independent sport during the Soviet period, including the activities of sports societies and physical 
education institutes, is also discussed. Special attention is given to the development of gymnastics during the years of 
independence, the role of the Uzbekistan Gymnastics Federation, and the achievements of Uzbek athletes at the interna-
tional level. The contribution of Irina Viner and Oksana Chusovitina to the development of rhythmic and artistic gymnastics 
is particularly emphasized.

Key words: gymnastics, physical education, sports societies, rhythmic gymnastics, artistic gymnastics, Olympic Games.
Аннотация: В данной статье рассматривается история проникновения гимнастики в Узбекистан и этапы её раз-
вития. Анализируется процесс внедрения гимнастических упражнений в начале XX века через военную систему 
физической подготовки Российской империи, а также их использование в военных частях и образовательных 
учреждениях. Освещается становление гимнастики как самостоятельного вида спорта в советский период, дея-
тельность спортивных обществ и институтов физической культуры. Особое внимание уделяется развитию гим-
настики в годы независимости, роли Федерации гимнастики Узбекистана и достижениям узбекских спортсменов 
на международной арене. Подчёркивается вклад Irina Viner и Oksana Chusovitina в развитие художественной и 
спортивной гимнастики.

Ключевые слова: гимнастика, физическое воспитание, спортивные общества, художественная гимнастика, 
спортивная гимнастика, Олимпийские игры.

KIRISH
Gimnastika jismoniy tarbiyaning eng qadimiy va samarali vositalaridan biri bo‘lib, inson organizmini har 

tomonlama rivojlantirishga xizmat qiladi. O‘zbekiston’da gimnastikaning shakllanishi va rivojlanishi umumiy 
jismoniy tarbiya tizimining vujudga kelishi bilan chambarchas bog‘liqdir. Ushbu maqolada gimnastikaning 
O‘zbekiston’ga kirib kelish tarixi hamda bu jarayonda muhim rol o‘ynagan shaxslar haqida so‘z yuritiladi. 

Manbalarga ko‘ra, gimnastika O‘zbekiston’ga XX asr boshlarida, ya’ni O‘rta Osiyo hududida zamonaviy 
jismoniy tarbiya tizimi shakllana boshlagan davrda kirib kelgan. Dastlab gimnastika mashqlari harbiy tayyor-
garlik, maktab jismoniy tarbiya mashg‘ulotlari hamda sog‘lomlashtirish ishlari tarkibida qo‘llanilgan. Bu davrda 
gimnastika asosan umumrivojlantiruvchi mashqlar ko‘rinishida bo‘lib, organizmni chiniqtirishga qaratilgan edi. 

MAVZUGA OID ADABIYOTLAR SHARHI
Gimnastikaning O‘zbekiston’da joriy etilishida rus pedagoglari, harbiy mutaxassislar va jismoniy tarbiya 

o‘qituvchilari muhim rol o‘ynagan. Ular Yevropa gimnastika maktabiga xos bo‘lgan mashqlarni, gimnastik snar
yadlardan foydalanish usullarini o‘quv jarayoniga tatbiq etganlar. Aynan shu mutaxassislar orqali turnik, brus, 
gimnastik skameyka va boshqa jihozlar bilan ishlash yo‘lga qo‘yilgan. 1920-1930-yillardan boshlab O‘zbekis-
ton’da jismoniy tarbiya institutlari, sport jamiyatlari (masalan, “Dinamo”, “Spartak”, “Lokomotiv”) tashkil etilib, 
gimnastika mustaqil sport turi sifatida rivojlana boshladi. XIX asr oxiri - XX asr boshlarida O‘rta Osiyo hududi 
Rossiya imperiyasi tarkibiga kirgan bo‘lib, bu yerda Turkiston harbiy okrugi faoliyat yuritgan. Mazkur harbiy 
tuzilma nafaqat harbiy boshqaruv, balki askarlarning jismoniy tayyorgarligi, sog‘lig‘i va intizomini ta’minlash 
bilan ham shug‘ullangan. Aynan shu jarayonda gimnastika mashqlari O‘zbekiston’ga kirib kelgan. 

Butun Rossiya miqyosida tan olingan harbiy-pedagoglar. Garchi O‘zbekiston’da xizmat qilgan har bir harbiy 
instruktorning ismi tarixda alohida qayd etilmagan bo‘lsa-da, gimnastikaning harbiy tizim orqali yoyilishiga asos 
bo‘lgan nazariy va metodik maktab quyidagi shaxslar nomi bilan bog‘liq.

A.D. Butovskiy. U Rossiyada jismoniy tarbiya va gimnastika nazariyasining asoschilaridan biri bo‘lib, harbiy­
lar uchun gimnastika mashqlarini tizimlashtirgan. Butovskiy ishlab chiqqan metodikalar Rossiya imperiyasining 
barcha harbiy okruglarida, jumladan, Turkiston harbiy okrugida ham qo‘llanilgan.

P.F. Lesgaft. Lesgaft harbiy va fuqarolik jismoniy tarbiya tizimiga ilmiy asos bergan mashhur pedagog 
bo‘lib, uning qarashlari rus harbiy maktablarida asosiy qo‘llanma bo‘lgan. Lesgaftning ilmiy g‘oyalari asosida 
tayyorlangan harbiy o‘qituvchilar O‘rta Osiyoda ham faoliyat yuritgan. Lesgaft va Butovskiy bevosita O‘zbekis­
tonga kelib gimnastika o‘rgatgan emas, ammo ularning tizimi bo‘yicha tayyorlangan rus harbiylari bu mashq
larni mazkur hududga olib kirgan.

TADQIQOT METODOLOGIYASI 
Gimnastikaning mahalliy hayotga singib ketishi rus harbiylari tomonidan joriy etilgan gimnastika mashq­

lari orqali amalga oshgan bo‘lib, keyinchalik ushbu mashqlar maktab jismoniy tarbiya darslariga, pedagogik 
bilim yurtlariga hamda sport jamiyatlariga (keyinchalik “Dinamo”, “Spartak”) o‘tkazilgan. Shu tariqa dastlab 
harbiy tizim tarkibida shakllangan gimnastika mashqlari fuqarolik jismoniy tarbiyasining muhim tarkibiy qismiga 
aylangan. Gimnastikani Oʻzbekistonga olib kirgan asosiy kuch alohida bir shaxs emas, balki Rossiya imperiya­
sining harbiy jismoniy tayyorgarlik tizimi bo‘lgan. 

Mazkur tizim harbiy qismlardagi jismoniy tayyorgarlik instruktori bo‘lgan ofitserlar, harbiy bilim yurtlari va 
kadet korpuslari hamda garnizonlar huzuridagi o‘quv-mashg‘ulot maydonlari orqali faoliyat yuritgan. Ushbu 
muassasalarda askarlar bilan saf mashqlari, erkin gimnastika mashqlari, turnik va bruslarda bajariladigan 
mashqlar muntazam ravishda o‘tkazilgan. Vaqt o‘tishi bilan ushbu mashg‘ulotlar ta’lim muassasalari va sport 
tashkilotlari faoliyatiga ham kirib borib, gimnastikaning ommalashishiga xizmat qilgan. 

TAHLIL VA NATIJALAR
Mustaqillik davrida gimnastikaning rivoji yangi bosqichga ko‘tarildi. 1991-yilda Oʻzbekiston mustaqillikka 

erishgach, gimnastika sportiga davlat tomonidan alohida e’tibor qaratildi. Oʻzbekiston Gimnastika Federatsi-
yasi faoliyati yo‘lga qo‘yildi, zamonaviy sport inshootlari barpo etildi hamda xalqaro sport hamkorligi kengaydi. 
Ayniqsa, badiiy gimnastika sohasida Oʻzbekiston sportchilari xalqaro maydonda katta yutuqlarga erisha bosh-
ladilar. Bu jarayonda Irina Aleksandrovna Vinerning hissasi alohida ahamiyatga ega bo‘ldi. Irina Aleksan-
drovna Viner 1948-yil 30-iyulda Oʻzbekiston Respublikasining Samarqand shahrida tug‘ilgan bo‘lib, yoshligidan 
sportga, xususan, badiiy gimnastikaga qiziqish bildirgan. U sport faoliyatini aynan Oʻzbekistonda boshlagan va 
dastlabki bilim hamda tajribani shu yerda olgan. 

Irina Viner Oʻzbekiston davlat jismoniy tarbiya institutida tahsil olib, badiiy gimnastika nazariyasi va amali-
yotini chuqur o‘rgangan hamda kelajakdagi murabbiylik faoliyati uchun mustahkam ilmiy va amaliy poydevor 
yaratgan. U murabbiylik faoliyatini 1970-yillarda Oʻzbekistonda boshlagan va qisqa vaqt ichida yuqori talab-
chanligi, qat’iy intizomi hamda yangicha metodik yondashuvi bilan ajralib turgan. Aynan shu davrda u yosh 
gimnastikachilarni tanlash, ularni bosqichma-bosqich tayyorlash va musobaqalarga olib chiqish bo‘yicha sama-
rali tizim ishlab chiqqan. Irina Aleksandrovna Viner zamonaviy badiiy gimnastika tarixidagi eng nufuzli murab-
biylardan biri sifatida tanilgan bo‘lib, u nafaqat Rossiya, balki Oʻzbekiston va butun jahon badiiy gimnastika­
sining shakllanishi hamda rivojlanishida muhim rol o‘ynagan. Uning faoliyati sportchilarning yuqori natijalarga 
erishishida, murabbiylik maktabining shakllanishida hamda badiiy gimnastikaning keng ommalashuvida katta 
ahamiyat kasb etadi. U Oʻzbekistonda faoliyat olib borgan yillarda badiiy gimnastika jadal rivojlanib, ko‘plab 
iqtidorli sportchilar aynan Irina Viner qo‘l ostida shakllangan. 

jamoasi bosh murabbiyi sifatida jahon sport maydonida tanildi. Uning rahbarligi ostida tayyorlangan gimnas-
tikachilar Olimpiya o‘yinlari, jahon va Yevropa chempionatlarida ko‘plab oltin medallarni qo‘lga kiritdilar. Irina 
Viner murabbiyligida yetishib chiqqan sportchilar orasida Olimpiya chempionlari, jahon chempionatlari g‘oliblari 
hamda Yevropa chempionatlari sovrindorlari mavjud bo‘lib, u badiiy gimnastikada yetakchi murabbiy sifatida 
e’tirof etilgan. Uning murabbiylik uslubi yuqori intizom va talabchanlik, texnika hamda san’at uyg‘unligiga katta 
e’tibor qaratish, sportchilarning irodaviy sifatlarini rivojlantirish hamda murakkab va innovatsion mashqlarni 
qo‘llash kabi jihatlar bilan ajralib turadi. U badiiy gimnastikani nafaqat sport, balki san’at turi sifatida rivojlantirish 
tarafdori bo‘lgan. 

Irina Viner Oʻzbekistonda badiiy gimnastika maktabining shakllanishida ham muhim o‘rin tutadi. U respub-
likada murabbiylik maktabining rivojlanishiga, yosh sportchilarni tayyorlash tizimini takomillashtirishga hamda 
badiiy gimnastikaning ommalashuviga katta hissa qo‘shgan. Shu sababli ko‘plab ilmiy va sport manbalarida u 
o‘zbek badiiy gimnastika maktabining asoschilaridan biri sifatida tilga olinadi. Irina Viner Rossiya Federatsiyasi-
ning eng yuksak mukofotlaridan biri – “Mehnat Qahramoni” faxriy unvoni bilan taqdirlangan. Ushbu unvon unga 
sport sohasidagi uzoq yillik samarali mehnati hamda Olimpiya chempionlarini tayyorlashdagi ulkan hissasi 
uchun berilgan. 

Bundan tashqari, u sport jamoatchiligi tomonidan “Xalq murabbiyi” sifatida tan olingan hamda “Vatan 
oldidagi xizmatlari uchun” ordeni bilan bir necha darajalarda mukofotlangan. Shuningdek, u “Do‘stlik” ordeni 
bilan ham taqdirlangan bo‘lib, ushbu mukofot sport orqali xalqlar o‘rtasidagi do‘stlikni mustahkamlash va xalqaro 
sport aloqalarini rivojlantirishdagi xizmatlari uchun beriladi. Oksana Aleksandrovna Chusovitina sport gimnas-
tikasi tarixida betakror o‘rin egallagan afsonaviy sportchi hisoblanadi. U o‘zining uzoq davom etgan sport faoli-
yati, yuqori mahorati va qat’iy irodasi bilan nafaqat Oʻzbekiston, balki butun jahon sport jamoatchiligi e’tirofiga 
sazovor bo‘lgan. Oksana Chusovitina 1975-yil 19-iyunda Buxoro viloyatida tug‘ilgan bo‘lib, uning sport faoliyati 
Oʻzbekiston bilan chambarchas bog‘liq. U juda yoshligidanoq sportga qiziqish bildirgan va 7 yoshidan gimnas-
tika bilan shug‘ullana boshlagan. Uning tabiiy iste’dodi, epchilligi hamda jismoniy kuchi murabbiylar e’tiborini 
erta tortgan va qisqa vaqt ichida u sport gimnastikasining murakkab elementlarini muvaffaqiyatli o‘zlashtirgan. 

Oksana Chusovitinaning professional sport faoliyati 1980-yillarning oxirida boshlangan. U dastlab SSSR 
terma jamoasi safida xalqaro musobaqalarda qatnashgan. 1991-yilda SSSR parchalangach, u Oʻzbekiston 
terma jamoasi safida sport faoliyatini davom ettirgan. Oksana Chusovitina sport gimnastikasi tarixida eng ko‘p 
Olimpiya o‘yinlarida qatnashgan ayol gimnastikachi sifatida tanilgan. U 1992-yil Barselona, 1996-yil Atlanta, 
2000-yil Sidney, 2004-yil Afina, 2008-yil Pekin, 2012-yil London, 2016-yil Rio-de-Janeyro hamda 2021-yil Tokio 
Olimpiya o‘yinlarida ishtirok etgan. Faoliyati davomida u jahon chempionatlari, Yevropa chempionatlari hamda 
jahon kubogi bosqichlarida ko‘plab medallarni qo‘lga kiritgan. Ayniqsa, tayanch sakrash yo‘nalishida yuqori nati-
jalarga erishgan bo‘lib, gimnastikadagi murakkab elementlardan biri uning nomi bilan – “Chusovitina sakrashi” 
deb ataladi. Bu sportchining texnik darajasi va sport tarixidagi o‘rnini yaqqol ko‘rsatadi. 

XULOSA 
Xulosa qilib aytganda, gimnastika Oʻzbekistonga XX asr boshlarida Rossiya imperiyasining harbiy jismoniy 

tayyorgarlik tizimi orqali kirib kelgan va dastlab harbiy qismlar hamda ta’lim muassasalarida qo‘llanilgan. Keyin-
chalik u sport jamiyatlari hamda jismoniy tarbiya institutlari faoliyati orqali mustaqil sport turi sifatida shakl-
langan. 

Mustaqillik yillarida esa Oʻzbekiston Gimnastika Federatsiyasining tashkil etilishi bilan gimnastika sporti 
yangi rivojlanish bosqichiga ko‘tarildi. Irina Viner badiiy gimnastika maktabining shakllanishiga katta hissa 
qo‘shgan bo‘lsa, Oksana Chusovitina Oʻzbekiston sport gimnastikasini jahon miqyosida tanitgan. Natijada 
gimnastika Oʻzbekistonda tarixiy taraqqiyot bosqichlarini bosib o‘tib, bugungi kunda xalqaro maydonda muvaf-
faqiyatli rivojlanayotgan sport turlaridan biriga aylangan.

